
Description automatically generated]Prensip ak Estrikti Konstitisyonèl yo: SS.7.CG.3.4
Federalis
LEKTI #1
Non: ________________________

Dat: _________________________


SS.7.CG.3.4 Eksplikasyon pou Kritè Referans 1: Elèv yo pral dekri sistèm federalis la jan Konstitisyon Etazini an te tabli li a.






Federalis se yon sistèm gouvènman kote pouvwa a pataje ant gouvènman santral (nasyonal) la ak eta yo. Dapre Atik Konfederasyon yo, te genyen yon sistèm konfederal – sa vle di te genyen yon gouvènman santral ki fèb. Atik Konfederasyon yo te lakoz anpil pwoblèm pou nouvo nasyon an paske gouvènman santral la tèlman pa te gen pouvwa, se poutèt sa yo te oblije ekri yon nouvo konstitisyon.

Konstitisyon Etazini an baze sou lide federalis la – sa vle di, lide pou pouvwa yo pataje ant gouvènman yo onivo nasyonal, eta, ak lokal. Sistèm Federalis la te ede rezoud anpil nan pwoblèm Atik Konfederasyon yo te lakoz lè yo te kreye yon ekilib ant pouvwa santral (nasyonal) yo ak pouvwa eta yo.

Dapre Konstitisyon an, gen pouvwa ki rezève presizeman pou gouvènman nasyonal la (pouvwa ki site yo, ke yo konn rele tou pouvwa ki delege yo), pou gouvènman eta yo sèlman (pouvwa ki rezève yo), oswa pou toude (pouvwa konkiran yo) Lè yo t ap ekri Konstitisyon Etazini an, Papa Patri yo te preyokipe yo ta ka bay gouvènman nasyonal la twòp pouvwa, ebyen yo te deside site pouvwa presi Kongrè a genyen yo. Yo rele pouvwa sa yo pouvwa ki site oswa pouvwa ki delege yo. Lè yo te ajoute kloz ki nesesè ak apwopriye a nan Konstitisyon an, li te tèlman global ke l te pèmèt Kongrè a genyen anpil pouvwa ki pa te site men ki te "nesesè ak apwopriye" pou Kongrè a itilize pouvwa li genyen ki site/delege yo.

Yo te ajoute Dizyèm Amandman an nan Konstitisyon an kòm dènye amandman nan Deklarasyon Dwa yo. Dizyèm Amandman di: "Pouvwa yo Konstitisyon an pa delege bay Etazini, ni sa li pa entèdi yo bay Eta yo, rezève pou Eta yo respektivman, oswa pou pèp la."

Dizyèm Amandman an pa site okenn pouvwa presi. Olye de sa, li sèlman di globalman pou bay eta ak pèp la tout pouvwa yo ki pa presizeman site pou gouvènman nasyonal la. Sa kite sans lokisyon pouvwa ki rezève yo ouvè pou entèpretasyon nan eta yo.

Li enpòtan pou n sonje ke menm si Dizyèm Amandman an rezève deseri pouvwa pou eta yo, yo pa otorize okenn eta fè lwa oswa pran mezi ki vyole Konstitisyon an. Nan Konstitisyon an, yo rele sa rele sa a Kloz Sipremasi. Sa vle di Konstitisyon an se "Lwa Siprèm Peyi a."





Deklarasyon Dwa yo - dis premye amandman yo ajoute nan Konstitisyon Etazini an
pouvwa konkiran yo - pouvwa yo ki pataje ant gouvènman nasyonal, eta, ak/oswa lokal
sistèm konfederal - yon sistèm gouvènman kote pouvwa chita nan eta endepandan yo epi gouvènman santral la gen yon vyek ti pouvwa
pouvwa ki site oswa ki delege - pouvwa yo nonmen ak atribiye presizeman bay gouvènman federal la oswa yo entèdi eta yo egzèse dapre Konstitisyon Etazini an
federalis - yon sistèm gouvènman kote pouvwa a divize ak pataje ant gouvènman nasyonal, eta, ak lokal
kloz ki nesesè ak apwopriye - pouvwa Kongrè a genyen pou pwomilge lwa yo bezwen pou egzèse pouvwa ki site pou yo
pouvwa ki rezève - se pouvwa yo pa te bay gouvènman federal la ke yo bay (ki rezève pou) eta yo ak pèp la; konsilte Dizyèm Amandman an
Kloz Sipremasi - se kloz ki deklare Konstitisyon Etazini an se lwa siprèm peyi a, epi lwa nasyonal yo siprèm sou lwa eta yo, yo jwenn li nan Atik VI (sis) la
Dizyèm Amandman - dènye amandman ki nan Deklarasyon Dwa yo, li deklare: "Pouvwa yo Konstitisyon an pa delege bay Etazini, ni sa li pa entèdi yo bay Eta yo, rezève pou Eta yo respektivman, oswa pou pèp la."

